
Հայաստանի  Հանրապետության կառավարությունը ո ր ո շ ու մ է.
1. Հայաստանի Հանրապետության կառավարության 2008 թվականի հուլիսի 10-ի «Նախազորակոչային ու զորակոչային տարիքի արական սեռի քաղաքացիների առողջական վիճակի գնահատման, բժշկական փորձաքննության անցկացման, բժշկական օգնության և սպասարկման կազմակերպման կարգը հաստատելու մասին» N748-Ն որոշման  (այսուհետ` Որոշում) 2-րդ կետից հետո լրացնել նոր 2.1. և 2.2. կետեր հետևյալ բովանդակությամբ.

1) «2.1. Իրականացնել 14-15 տարեկան արական սեռի անձանց առողջության գնահատում (ընդ որում 15 տարեկան անձանց գնահատումը իրականացվում է այն դեպքում, եթե 14 տարեկանում այն չի իրականացվել), նախազորակոչային տարիքի անձանց համար սույն Որոշմամբ սահմանված կարգով և ամբուլատոր-պոլիկլինիկական հաստատություններում կատարվող բժշկական հետազոտությունների ծավալներով, հիմնավորված ցուցումների դեպքում ընդգրկելով  նաև այլ հետազոտություններ:»
2) «2.2. Իրականացնել սույն որոշման 2.1. կետում նշված հետազոտության շրջանակներում հայտնաբերված  հիվանդ 14-15 տարեկան արական սեռի անձանց ըստ անհրաժեշտության ամբուլատոր կամ հիվանդանոցային բուժումը:»
3)  որոշման 1-ին կետի 5-րդ ենթակետով հաստատված ««Ամբուլատոր-պոլիկլինիկական հաստատության կողմից տրվող առողջության անձնագրի» ձևի   աղյուսակում «բժշկի մասնագիտություն» սյունակից հետո լրացնել 2 սյունակ` «14 տարեկան»  և «15 տարեկան» վերնագրերով:   
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներրորդ օրը:
ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ     ՀԱՐՈՒԹՅՈՒՆ ՔՈՒՇԿՅԱՆ






